ԱՄՓՈՓԱԹԵՐԹ
«Հայաստանի Հանրապետության և Ճապոնիայի միջև հայտագրերի փոխանակման ձևով «Տնտեսական և սոցիալական զարգացում» դրամաշնորհի համաձայնագրի (այսուհետ՝ Համաձայնագիր)

	1. Արտաքին գործերի նախարարություն
	03.11.2025թ․

	
	№ 1111/60251 

	Հայաստանի Հանրապետության կողմից մեծապես կարևորվում է Ճապոնիայի հետ բարեկամական ու փոխշահավետ կապերի ամրապնդումը և համագործակցային նոր հարաբերությունների կայացումը: Երկու երկրների միջև առկա են քաղաքական երկխոսության տարբեր մակարդակներ, այդ թվում՝ երկու երկրների ԱԳ նախարարությունների միջև պարբերաբար անցկացվող քաղաքական խորհրդակցությունների, ակտիվ միջխորհրդարանական կապերի, միջգերատեսչական փոխայցելությունների դրսևորմամբ: Երկկողմ հարաբերությունները բազմոլորտ են և ունեն հետագա զարգացման լայն հեռանկար: Երկու երկրների միջև համագործակցությունը, բացի քաղաքական երկխոսությունից, ներառում է նաև կառուցողական համագործակցություն տնտեսության, կրթության, մշակույթի, հումանիտար և այլ ոլորտներում։ 
Բարձր է գնահատվում նախընթաց տարիների ընթացքում Հայաստանի և Ճապոնիայի միջև մի շարք, այդ թվում՝ աղետների կանխարգելման, մարդկային ռեսուրսների զարգացման, ենթակառուցվածքների, փոքր և միջին ձեռնարկատիրության խթանման և այլ ոլորտներում հաստատված համագործակցությունը: Ճապոնիան ակտիվորեն ներգրավվել է նաև այս ոլորտներում զարգացման և տեխնիկական աջակցության ու դրամաշնորհային ծրագրերի միջոցով։
Հայաստանի Հանրապետության և Ճապոնիայի միջև հայտագրերի փոխանակման ձևով կնքված «Տնտեսական և սոցիալական զարգացում» դրամաշնորհային համաձայնագրով նախատեսվում է Հայաստանի Հանրապետությանը տրամադրել դրամաշնորհ՝ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից իրականացվող օդի որակի մոնիթորինգի կայանների համար նախատեսված սարքավորումների ձեռքբերման նպատակով: Դրամաշնորհի շրջանակում, մասնավորապես նախատեսվում է արդիականացնել օդի որակի մոնիթորինգի դիտացանցը՝ համալրելով այն ժամանակակից սարքավորումներով:
Հաշվի առնելով վերոնշյալը՝ արտաքին գործերի նախարարությունը, Միջազգային պայմանագրերի մասին օրենքի 11-րդ հոդվածի հիմքով, նպատակահարմար է համարում «Հայաստանի Հանրապետության և Ճապոնիայի միջև հայտագրերի փոխանակման ձևով կնքված «Տնտեսական և սոցիալական զարգացում» դրամաշնորհային համաձայնագրի վավերացումը կամ հաստատումը:
	Ընդունվել է ի գիտություն։ 


	2. Արդարադատության նախարարություն
	25.11.2025թ.

	
	№/14.2/53727 

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի        1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն։

	3. Տարածքային կառավարման և ենթակառուցվածքների նախարարություն
	10.11.2025թ.

	
	№ ԴԽ//38678

	Համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	4․1 Ֆինանսների նախարարություն
	20.11.2025թ.

	
	№ 04/5-1/26310

	Համաձայնագրում  առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացմանը (մասնավորապես՝ Համաձայնագրի 5-րդ կետի 1-ին ենթակետի «է», «ը», «թ», «ժբ» մասերը, ինչպես նաև «Ընթացակարգային մանրամասների վերաբերյալ համաձայնեցված արձանագրության» 2-րդ («Գնումներ») կետի 2-րդ ենթակետը):
Ելնելով վերոգրյալից՝ Համաձայնագրի վավերացումը կհանգեցնի ՀՀ պետական բյուջեի ծախսերի ավելացման՝ հաշվի առնելով, որ վերոնշյալ նպատակներով ՀՀ 2025թ. պետական բյուջեով և ՀՀ 2026թ. (ներառյալ 2027-2028թթ) միջոցներ նախատեսված չեն:
Միաժամանակ, Համաձայնագիրը եկամուտների նվազեցում նախատեսող դրույթներ չի պարունակում։

	Ընդունվել է ի գիտություն։

Ներկայացվել է պարզաբանում

	4․2  Ֆինանսների նախարարություն
	17.12.2025թ.

	
	№ 04/5-1/28716

	Հայաստանի Հանրապետության և Ճապոնիայի միջև հայտագրերի փոխանակման ձևով կնքված «Տնտեսական և սոցիալական զարգացում» դրամաշնորհային համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:

